Хәерле көн, хөрмәтле кунаклар, әти-әниләр, укытучылар һәм укучылар! Бүген сезнең өчен дә, безнең өчен дә иң тантаналы һәм истәлекле көннәрнең берсе. Бүген чыгарылыш сыйныф укучылары өчен соңгы кыңгырау яңгыраячак.
  Соңгы кыңгырау ул, урта мәктәпне тәмамлап, зур тормышка, олы дөньяга  юлланган егетләр һәм кызларны алдагы көннәрнең гаҗәп матур да, тынгысыз да, соклангыч  һәм авыр да булачагын искәртеп тора кебек. Бу чың аларның кадерле укытучылары белән хушлашу авазы.
(Вальс биеп укучылар чыгалар.   Кыңгырау  яңгырый. Укучылар тезелеп басалар).
1. Ишетәсезме, соңгы кыңгырау чыңын? Ул безне 11 ел буена озата 
    килде. Беренче Белем көне дә безнең хәтерләрдә нык саклана әле.

2. Балачакның иң кадерле, якты һәм мөкатдәс бәйрәме – тәүге кат 
     мәктәп бусагасын атлап кергән көндер.
3. Баш очыннан ак болытлар ага,

Ак болытлар – безнең балачак.

Балачакка кире кайтып булмый,

Алар шулай ап-ак калачак.

4. Әйдәгез, аяз күкле, якты кояшлы, гамьсез-уйсыз балачакка яңадан әйләнеп кайтыйк әле. Сүзне мәктәп дип аталган “Балачак иле” патшасына – хөрмәтле директорыбыз Гөлшат Гаптравефовнага бирик. Тәүге кат шушы урында басып торганда , ул безне белем иленә чакырган иде. Ә хәзер балаларына олы юлга фатихасын бирсен. Рәхим итегез!

 (Мәктәп директорына сүз бирелә.  Килгән кунакларга сүз бирелә).

1 класс укучылары чыгышы тыңлана.
5. Шул кызчыктай уйнап, болыннардан

Ромашкалар җыйдым бер кочак.

Яланаяк басыр яр читенә

Кулын болгый миңа сабыйчак.

Чәчәкләргә карап уйга калдым,

Нигә алар болай моңсулар?

Шаян чишмәдән дә сорап куйдым:
    -Кая ага икән бу сулар?

Балачагым, җәйге йомшак җилдәй, Битләремне назлап сөясең.

Шаян гына хушлашасың үзең:
    -Дәү булдың ич, китәм,- диясең.

Йөгерек дулкыннардай ашыгасың,

Тукталмыйсың хәтта беразга...

Ашыкмачы, зинһар, сабый чагым,

Калчы әле, тагын бер язга! 

6. Эх, балачак!

Мәктәбемә илтер юллар буйлап

Бала булып килә узасым.

Еллар үткәч килә:

-Исәнме! – дип

Балачакка кулым сузасым.

Эх, балачак үткән сукмаклардан

Яланаяк йөгереп үтәргә.

Бар дөньяны онытып, сабый булып.

Күбәләкләр куып китәргә.

Балачакта зурлар дөньясына 

Сайлар өчен юллар җитәрлек.

Тик еракта калган сабый чакка

Тапмыйм юллар килеп китәрлек.

Тапмам микән, әгәр ул юлларны

Әкиятләрдәнэзләп карасам.

Алар бармас микән үткәнемә,

Йомгакларым сүтеп карасам?

(“Хәтерлим мин әле бүгенгедәй” җыры башкарыла).
7.  Беренче укытучымның назлы тавышын ишеткәч, ягымлы йөзен күргәч, барлык курку хисләрем юкка чыкты. Укытучыбыз безнең сабый күңелебезгә ачкыч таба белде, гадел һәм искиткеч сабыр булды. Ул безнең өчен янып яшәде, балаларны намуслы, кешеләргә карата шәфкатьле , мәрхәмәтле булырга өйрәтте, һәрберебездә белем алуга аңлы караш, үз көченә ышаныч уята алды. Рәхмәт Сезгә беренче укытучыбыз!

(Сүз беренче укытучыларга бирелә).

8. Белем сукмакларыннан акрынлап атлап бара торгач, кире кайтмас 11 көз, 11 кыш, 11яз айлары үтеп, күңелебездә онытылмас хатирә булып уелып калдылар. Уку елының ахыргы көнендә, күңелебездәге шундый хатирәләре , соңгы, сагышлы мизгелләр мәктәп елларының  онытылмаслык булып үткән көннәре искә төшә.
9. Хөрмәтле укытучыларыбыз!

  Мәктәптә эшләү дәверендә томышыгызда үтә җаваплы да, авыр да, кызыклы да көннәрегез санап бетергесез күп булгандыр. Сез күпме кеше күңеленә изгелек орлыклары, җуелмас эз салгансыз. Карасаң, бүген дә йөзегездә шул ук мөлаемлык, чибәрлек, очкын чәчеп торган күзләр. Кайчандыр чем-кара чәчләргә генә бераз бәс кунган да, гүя , эрергә өлгермәгән.
10. Укытучы якты кояш кебек,

Күңелемне назлап җылыта.

Авыр чакта ярдәм кулы суза,

Сабыр сүзе белән юата.

11. Ихлас рәхмәтемне әйтер өчен,

Ничек кенә табыйм сүзләрен?

Менә бүген чәчәк бәйләменең

Бирәм Сезгә иң-иң гүзәлен.

(Укытучыларга чәчәкләр бирәләр).
12.  Җылы караш, назлы сүзләреңнән

Тойдым синең йөрәк җылыңны.

Укытучым, иң кадерле кешем,

Бүләк итеп ал син җырымны.

(Җыр башкарыла________________________________)
13. Белем сере белән сукмаклардан

Ачтың миңа юлның яктысын
Укытучым, җырымда чагыла

Изге уйларымның  чаткысы.

14.  Кулларыңны суздың, кыңгырау –сорау

Тынгы бирмәгәнгә күңелгә.

Укытучым, җырым кыңгыраудай

Юлдаш булсын гомер гомергә.

Җыр “Кыңгыраулы мәктәп еллары”.

15.  Баш  очыннан ак болытлар ага 

Ак болытлар – безнең хыяллар

Хыялларга очар канат кирәк

Алар шулай акка буялган.

Ак болытлар – безнең  хыяллар.
16.  Безнең тормышыбыз, тәртибебез һәм укуыбыз өчен янып – көеп  йөрүче, 
       һәр адымыбызны күзәтеп, ялгышлардан саклаучы сыйныф җитәкчебез!

       Мәктәп елларында сез безгә терәк, кирәк чакта язгы җилдәй йомшак, ә 
       кайчагында кырыс та булдыгыз. Сезбезгә җил – яңгыр тидермичә,үз 
      балагыздай якын күреп, ярдәм кулын суздыгыз. Безнең киңәшчебез һәм  

      сердәшчегез булдыгыз. Сезнең акыллы киңәшләрегезне , үгет – 
      нәсихәтләрегезне беркайчан да  исебездән чыгармабыз. Рәхмәт 
      сезгә,барысы өчен дә. 

“Сез иң гүзәл кеше икәнсез” җыры башкарыла.

Аннан соң сүз сыйныф җитәкчесенә бирелә.

17. Әнкәй кулларына сыенып үстем, 

Күңеленең тоеп аклыгын.

Васыять  итеп алдым юлларыма

Сабыйлыгын аның, сафлыгын.

Хөрмәтле әти-әниләребез! Һәрдаим сезнең җылылыкны тоеп яшибез без. Армый – талмый тәрбияләвегез, бала-казалардан саклап үстерүегез, тырышлыкларыгыз өчен бүген сезнең алдыгызда баш иябез. Тормыш дулкыннары кая гына илтсә дә, һәрвакыт күңел түрендә  булырсыз, йөзегезгә кызыллык китермәбез, ышаныгыз безгә.

(Әти -әниләр сүзе.) 

(Әниләргә җыр)

Укучылар кереп китәләр, ике алып баручы алга чыга, концерт номерлары башлана.

1.  Кырыслыкка заман өйрәтсә дә

Иртә чал керсә дә чәчләргә

Сезнең эшләр җирдә озак яшәр

Сез тәрбия биргән яшьләрдә.

Ил карты да сезгә башын иеп

Мөгаллим дип зурлап эндәшә

Яшьләр сездән матур үрнәк алып 

Күркәмлектә сезгә тиңләшә.

Хөрмәтле директорыбыз Гөлшат Гаптравефовна,  укыту-тәрбия эшләре буенча директор урынбасары Саимә Миннегалиевна, тәрбия эшләре буенча директор урынбасары Сәлимә Габдулловна, сезне бәйрәм белән котлый_________________________

2.    Беренчеләр онытылмый икән

Тора-бара шуңа төшендек

Тәүге сөю якын булган кебек

Якын безгә сезнең исемегез

Хәтерлисез микән, без хәтерлибез

Әлифбаның һәрбер сурәтен

Сурәтләргә карап хәрефләрне

Өйрәттегез безгә танырга

Тормыш серләренә төшенүләр

Башлана бит хәреф танудан

Сезгә ачык булган күп нәрсәләр

Безгә иде ул чак – карурман

Карурманда хәреф күрсәтүче

Тел ачкычы безгә бирүче

Сез беренче укытучыбыз безнең

Хөрмәтле Рузалия Караровна, Гөлчәчәк Зуфаровна, Әлфия Имаметдиновна

Сезнең өчен__________________________

3.    Аналарча безне орышты

Аңламасак кулын селтәмәде

Аңлатырга һаман тырышты

Әллә нинди рәхмәт сүзләре дә

Бик аз булыр кебек барысы да

Түбәнчелек белән баш иябез

Класс җитәкчебез сезнең каршыда.

Рәхмәт сезгә рәхмәт барысы өчен дә

Безне балагыздай күргән өчен

Безнең хисләр белән янып яшәп

Күңелләргә шатлык биргән өчен

Класс җитәкчеләребез Сәлимә Габдулловна, Әсгать Тимершаехович

Сезнең хөрмәткә____________________________________

4.  Син янасың яшәү дәрте белән

Күзләреңнән очкын чәчелә

Еллар гына менә эзсез үтми

Көмеш карлар кунган чәчеңә

Бу ничәнче синең дәрес икән?

Ә аларны кем соң санасын?

Ак җилкәнен киергән кораб сыман

Юл күрсәтеп алдан барасың.

Хөрмәтле рус теле укытучыларыбыз Мөнәвәрә Мәрдәновна, Саимә Миннегалиевна, инглиз теле укытучыбыз Алия Равилевна.

 Сезнең алдыгызда____________________________________

5.   Өйрәттең син язгы бөреләрнең 

Күзгә рәхәт нурын сөяргә

Тәм уяттың Тукай җырларына

Сәйдәш язган моңны көйләргә

Авылыбызның гүзәл табигате

Әсир итте мине үзенә

Сүнмәс сөю дәрте уяттың син

Укытучым туган телемә.

Татар теле һәм әдәбияты укытучыларыбыз Вәсилә Әбелкарамовна, Равил Галявиевич, Гөлназ Җәүдәтовна, Сезне котлап___________________________________

6.  Укытучым безнең йөрәктә

 Син тормышка сөю уяттың

 Күңелемдә туды яктылык
     Әйтерсең лә, яңа таң атты

Һәр яңаны элек сездән белдек

Киңәш сорап сезгә йөгердек

Анабыздай сезне якын итеп

     Дустыбыздай сезне үз күрдек.

Хөрмәтле математика укытучыбыз Сәлимә апа, информатика укытучыбыз Радил Раилевич, физика укытучыбыз Илгиз Миннуллович

Сезнең хөрмәткә___________________________________

7. Туган илнең моңын , бар тылсымын

Җир йөзендә ниләр барлыгын

Ни өчен кояш батуын

Якты йолдызларның балкуын

Диңгез океаннарны, күлләрне

Иксез-чиксез галәм серләрен

Агач-үсемлекләр, гөлләрне

Африканың кайнар чүлләрен

Җырчы чишмәләрне, җилләрне

Тагын бик күп әллә ниләрне

Өйрәттегез безгә химия-биология укытучыбыз Ризәлә Зәкиҗановна, география укытучыбыз Рәхимҗан Ибраевич

Сезнең өчен______________________________________

8.  Тарих фәнен бик тиз үз иттек без

Җиңүләрне бергә яуладык

Бер тутырып күзгә карау белән

Уегызны сезнең аңладык

Карта аша сәяхәткә чыктык

Тауга мендек, гиздек диңгезне

Зур корабның капитаны сыман

Әйдәдегез алга сез безне.

Сезгә юлдаш булып кала бирә

Зур ихтыяр көче, сабырлык

Рухыгызның җылы нурын сибә

    Яшь буынны җылыта алырлык.

Тарих укытучыларыбыз Гөлшат Гаптравефовна, Фәнил Минҗанович 

Сезнең өчен______________________________________________

9. Тиешләрен әйтеп беттем микән

Эшләп беттем микән барысын да

Көнем үтте шулар өчен янып

Уртаклашып шулар кайгысын

Зур өметләр били йөрәгемне

Күргән саен балалар йөзен

Очышларга барам көне-төне

Өр яңадан туа һәр көнем

диләр хезмәт укытучыбыз Илнат Исламетдинович, тормыш иминлеге нигезләре укытучыбыз Альберт Зиннурович, музыка укытучыбыз Фәрит Равилевич . Сезнең өчен_________________________________

10.   Уртаклашыр өчен кайгысын да

Шатлыгын да вакыт табасың

Салкыннарда җылы сүзегез белән

Йөрәкләргә учак ягасыз.

Ничә еллар безгә бирдегез 

Кеше булсын диеп тырыштыгыз

Өйрәттегез тагын да тирәнрәк

Серенә төшенергә тормышның.

Башлангыч сыйныф укытучыларыбыз Равил Галявиевич, Лидия Мөкатдисовна, Мәүлия Махмутовна, Рәмзинә Закаровна

Сезнең хөрмәткә____________________________________

11.  Кызкайларны, шаян малайларны

Бүген тагын күзләдем

Шулар арасында көнем үтте

Көн үткәнен үзем сизмәдем

диләр үзләренең бар вакытларын безгә өстәмә белем бирүгә багышлаган Гөлчәчәк апа, Лилия апа, Рания апалар

Сезнең өчен____________________________

12.  Без шулай ук бүген 11 ел буена безгә тәмледән-тәмле ризыклар ашатучы Алсу апа, Раилә апаларыбыз

Чисталыкны тәэмин һәм  таләп итүче Фәнзия апа, Гөлгенә апа, Нәзирә апа, Люция апаларыбыз, Гөлназ апа.

Безне һәрваыкт кирәкле китаплар белән тәэмин итүче Гөләндәм апа

Кыш буе суыкта туңып утырмасыннар, мәктәп җылы булсын дип үзләренең тәмле йокыларын бүлеп безгә хезмәт иткән кочегар абыйларыбыз

Үзебезнең чын күңелдән чыккан иң җылы, зур рәхмәтләребезне сезгә әйтәбез. Кылган изгелекләрегез үзегезгә әйләнеп кайтсын.

Сезнең өчен_____________________________________

Концерт номерлары беткәч яңадан тезелеп басып монтаж дәвам итә. 
Аб. Бүген мәктәптә - соңгы кыңгырау, ләкин  тормышыгызда ул соңгысы булмасын. Уку йортларының кыңгыраулары бөтенегез өчен дә чыңлап торырлык булсын. Укуда да , хезмәттә дә сынатмагыз.

 Тормыш юллары сезгә киң ачык. Тормышка сез нык адымнар белән аяк басасыз. Мәктәптә алган белемнәрегез, канатлы теләкләрегез сезне һәрчак алга әйдәп торсын, тагы да кыюрак атларга чакырсын. Әти-әниегез, туганннарыгыз , укытучыларыгыз, халкыбыз,  туган ил алдында җаваплы кешеләр икәнлегегезне бервакытта да онытмагыз!

18. Соңгы кыңгырау яңгырый бүген.

Яңа юл яра гомер агышы

Соңгыкыңгырау-әнкәй догасы,

Изге юл тели аның тавышы.
19.  Очар кошлар без бу ямьле язда,

Юл җиңел булсын, сынаулар алда.

Киңәш бирергә, ярдәм итәргә,

Абый – апалар булмаслар янда.

20. Мәктәп елларын онытмыйк, дуслар

Туган оясын онытмый кошлар.

Соңгы кыңгырау ,еракта калып,

Еллар узгач та колакта чыңлар.

Моңлы җыр булып колакта чыңлар.
Соңгы кыңгырау яңгырый.
Җыр :“Саубуллашу вальсы”
Хәерле юл!

Ашыгабыз һаман , ашыгабыз,

Ни көткәнен белми һичкем дә -

Сезнең юллар вакыт кулында гел,

Сезнең юллар язмыш иркендә.

Хәерле юл!

Хәерле юл,сезгә,укучылар!

Максатларга барыпҗитегез.

Ашкынганнан гомер юлларыннан

Язмышны да узып китегез!

Хәерле юл сезгә, хәерле юл!

Ярты юлда юллар өзелмәсен

Хәерле юл сезгә, хәерле!

Бәхет үзе түгел,

Җирдә бәхет

Эзләүчеләр безгә кадерле!

Хәерле юл!
